

ПРЕДЛОГ
на  Закон за изменување и  дополнување на Законот за јавните претпријатија

Член 1
Во Законот за јавните претпријатија (Службен весник на Република Македонија бр.38/96, 6/2002, 40/2003, 49/2006, 22/2007, 83/2009, 97/10, 6/12, 119/13, 41/14, 138/14, 25/15, 61/15 и 39/16) во членот  5  по ставот 2 се додаваат два нови става   3 и 4  кои гласат:
„Јавното претпријатие  е  должно  по одобрувањето на тримесечниот извештај кој содржи  показатели за финансиското работење, од страна на надлежните органи на претпријатието, истиот да го објави на својата Веб страна веднаш, а најдоцна 10 дена по истекот на тримесечјето.
Јавното претпријатие кое нема Веб страна, извештајот од ставот 3 го објавува на Веб страната на основачот.“ 
Ставот 3 кој станува  став  5 се менува  и гласи:
„Јавното претпријатие има обврска да ги доставува до основачот усвоените тримесечни извештаи кои содржат показатели за финансиското работење, најдоцна 15 дена по истекот на тримесечјето.“
Член 2
По членот 7 се додава нов член  7-а  кој  гласи: 
„Јавното претпријатие е должно годишните сметки и финансиските извештаи да ги објави на својата Веб страна во рок од 15 дена од денот на доставување на годишната сметка до  Централниот регистар. 
Јавното претпријатие кое нема Веб страна, годишните сметки и финансиските извештаи  ги објавува на Веб страната на основачот. “
Член 3

Во  членот 17 став 3 алинеите 5 и 6 се бришат. 

Член 4
	Во членот 19 став 2 точката 4 се менува и гласи:
„Ги  усвојува тримесечниот извештај  кој содржи показатели за финансиското работење, годишната сметка и извештајот за работењето на јавното претпријатие;“
Член 5
	
Во членот 23 став 4  алинеја 5 по зборовите „ФЦЕ (FCE Cambridge English: First) – положен“ сврзникот „или“ се заменува со запирка, а по зборовите „БУЛАТС (BULATS) - најмалку 60 бода“ запирката и сврзникот „и“ се заменуваат со сврзникот „или“ и  се додаваат зборовите „АПТИС (АPTIS) - најмалку ниво Б2 (B2)“. 
Алинеја 6 се брише.

Член 6
Во  членот  23-а  по ставот 3 се додава нов став 4 кој гласа: 
„Директорот е должен да ги објави тримесечниот извештај  кој содржи показатели за финансиското работење, годишната сметка и извештајот за работењето на јавното претпријатие  на  Веб страната на јавното претпријатие.“
                                                                                   Член 7
Во  членот  24-а  став 1  по алинеја  7 се додава нова алинеја 8 која гласи:
“ако и по истекот на рокот определен во членот 5 став  3 и членот 7-а став 1 од овој закон  не ги објави  тримесечниот извештај  кој содржи показатели за финансиското работење, годишната сметка и извештајот за работењето на јавното претпријатие  на  Веб страната на јавното претпријатие. 
Член 8

Во членот 26 став 3 алинеите 5 и 6 се бришат. 

                                                                                   Член 9
Во членот 27 став 3 по зборот „прегледува“ се додаваат зборовите „тримесечните извештаи  кои содржат показатели  за финансиското работење, “
Член 10
Во членот 30 по ставот 2 се додаваат два нови  става  3 и  4 кои гласат:
„Вишокот на средства остварени од работењето на јавното претпријатие основано од Република Македонија а кои не се опфатени со вложувања во јавното претпријатие со инвестиционата програма изготвена согласно деталниот финансиски план, а за која е добиена согласност согласно овој закон, јавното претпријатие ги уплаќа во Буџетот на Република Македонија.
Основачот за вишокот на средствата од работењето на јавното претпријатие кои се уплатени во Буџетот на Република Македонија согласно став 3 од овој член, може да донесе одлука да се покријат загубите на друго јавно претпријатие, да се уплатат на посебна сметка со намена за финансиска поддршка и развој за вршење дејност од јавен интерес на правно лице основано од Република Македонија или да се покријат обврски на буџетот спрема фондовите. „

Член 11

Одредбите од членот 23 став 4 алинеја 5 од Законот за јавните претпријатија („Службен весник на Република Македонија“ бр. 38/96, 6/2002, 40/2003, 49/2006, 22/2007, 83/2009, 97/10, 6/12, 119/13, 41/14, 138/14, 25/15, 61/15 и 39/16) и одредбите од членот 5 од овој закон , нема да се применуваат од денот на влегувањето во сила на овој закон до 1 септември 2018 година.


Член 12

Директорот кој е именуван во периодот од денот на влегувањето во сила на овој закон до 1 септември 2018 година, е должен да го исполни условот за познавање на англиски јазик најдоцна во рок од една година од денот на неговото именување.
На директорот кој нема да го исполни условот за познавање на англиски јазик во рокот утврден во ставот 1 од овој член му престанува мандатот.

                                                                                   Член 13
Овој закон влегува во сила осмиот ден од денот на објавувањето во „Службен весник  на  Република  Македонија”.

